
IZTUNLEAK 

E USKERA gorde nai badegu, jasoko bada, itz egin biar da euskeraz. 
Euzkeraz itz egiteko euskal iztunleak biar ditugu. 

Izkera ez da buruban sortzen dana, belarrietatik sartzen zaiguna 

baño; ta zer entzun belarrietan, ura ikasiko degu. 
Prantzeztar aurrak prantzeza entzuten dute, ta beren garayian pran- 

tzezez izketan asten dira. Berdin gertatzen da ingeleztar, alemandar eta 
beste erridietako aurren artian. 

Euskal errian ez da beti ori bera gertatzen. 
Zorigaitzez emengo aur zoragarriak ez dute beren gurasoen gandik 

erdal izkera besterik entzuten era erdera da beren aoetatik sortzen dan 
izkera. 

Gai ontan, esan liteke gañera, aur antzekoak dirala Euskal erriko 
seme asko, urteetan aurreratu samartuak egon arren. Beren belarrieta- 
ra ez dira iristen gure izkera zarraren itz atsegiñak, eta beren aoetatik 
erdal itzak bakarrik irteten dira. 

Euskera zaleak dirala esango dute onenian eta euskaragaz idazten 
diran lan mota guzietakoak irakurriko dituzte gogo biziz..... Alperrik 
ordia. Euskera itz egiteko da, ez berarekin jostaketan ibiltzeko, soma- 
ketak sortuaz, itz berriyak asmatuaz eta abar. 

Alde batera utzi biar dira, erderazko euskal zaletasunak. Zaletazun 
egiya izketan azaltzen da. 

Itz egiteko, beaz, len esan degun bezela, entzun egin biar da; gure 
belarrietan ez dabillela euskera besterik eta orduan gure aotik euskera 
sortuko da. 

Orretarako biar biarrekuak ditugu euskal iztunleak. 

Donostian orain izan degun «lagunarteko astean» bi iztunle bika- 
ñak entzun ditugu. Bata, Burgo de Osma’ko Apezpiku, Mateo Mujika 
jaun argidotarra, ta bestia Migel Urreta aurkestari edo diputadu jauna. 

Euskera garbi, apañian, itz egin dute biyak, eta beren eginbidez 
geyago aurreratu da euskera zabaltzeko, eun ka liburuak idatzita baño. 

Itz egiteko ta entzuteko da euskera, ta ez beragaz gauza politak er- 
dal izkeretan ipintzeko. 

Garbi asko azaldu zan, zenbat poztutzen diran euskaldunen biyo- 
tzak beren izkera zarreko itzak entzutian, Bitori’ko Apezpiku jaun ar- 
gidotarrak egin zuben itzaldian. 

Itzaldia erderaz zan, bañan euskal itz bat, bat bakarra, ¡aurrera! 

euskeraz oju egin zuben ta chalo ugariak entzun ziran beriala, eraku- 
tziyaz zenbateraño atsegintzen duten euskalduna bere izkera maiteko- 
rarren itz estitsuak. 

Beste berri bat ere entzun degu. Ez dakigu egiya ala gezurra dan; 
bañan entzun bezela esango degu. 

Esan digute Bitori’ko Apezpiko jaun argidotarrak nonbait egin due- 
la euskeraz itzaldicho labur bat. Eta Apezpiko jaun berak ziola: «oso 
gaizki itz egin nuben». 

Egiya bada, ori da bidia ongi itz egitera iristeko. Lendabizi gaizki 
egin ta. Ez da iñor iztunle jayotzen, ariyan ariyan ikasten da. Lenbizi 
gaizki, gero obetosiago ta azkenian ondo. Ori da bidia, ta ez da bes- 
terik. 

Badira ordia asko «gaizki itz egin nuben» aitortzeko almenik ez 
dutenak. Mota guzietan jakintsu, gain gañeko izan nai lutekenak; ba- 
ñan asieratik, beñere ikasle izan gabe, beti irakasle dirala; ta ori ezin 
liteken gauza da. 

Tontorrera irichiko bada, aldapa gora geldi geldi, nekeak igaroaz 
igo biar da. Erderazko tontorretan egon litezke, baña euskerako tonto- 
rrera igoko badira, lenbizi jechi biar dute ta berriro aldapa gora asi. 

Orretarako kemenik ez dute, ta asko gelditzen dira erderazko ton- 
torrian, andik kukurtukuka euskal basoetara indartsu erasoaz. Usteko 
dute orrela zerbait egiten dutela, baña ez dute ezerchore egiten. Len, 
orain ta beti, euskeraren aldeko lanak euskeraz biar ditugu, ta batikbat 
euskeraz itzegin biar degu. 

Len esan degun bezela, Bitori’ko Apezpiku jaun argidotatarraren 
itzaldian, euskal itz bat bakarrak pistu, sutu zituben entzulien biyotzak. 
¿Zer gertatuko zan, itz baten ordez, guziyak euskeraz izan ba ziran? 

Ori da biar deguna orain: euskerazko itzaldiak. Eta orretarako 
euskal iztunleak. 

Euskaldunak biltzen diran guzian, euskal itz-aldiak oparo biar ge- 
nituzke, euskera gure belarrietan barren barrenaraño sartu ta gelditu 
deyen. 

Iztunleak beaz biar biarrekoak dira. Euskera itzegingo badegu, eus- 
kera entzun biar degu, ta orretarako nork itzegiñaren biarrian arkitzen 
gera. 

Bi iztunle bikañak entzun ditugu orain, len ere esan degun bezela; 
baña oetatik askuak biar genituzke. 

Euskeragaz erderaz idazteari ekiten dioten guziyak, euskeraz itzegi- 
ten zayatuko balira, zeñen ederki etorriko litzaiguken. Izango genituz- 
ke orduan iztunleak ugari, ta zer edo zer egingo genduke. 

Egin beza bada bakoitzak bere aldetik, Euskal erriko alderdi guzie- 
tan gure euskera maitagarria entzun dedin eta abo guzietan euskera bes- 
terik ibilli ez dezagun. 

Orrela goituko degu gure izkuntza zarra, ta orrela jasoko da Eus- 
kal lurraren izen maitagarria. 

Ta orain ta beti: bizi bedi euskera. 

M. ARRONIZ 


